
སྡེ་ཚན་ཀ་པ། སྐུགས་ ༡༠ །  

བཀོད་རྒྱ། འོག་གི་དྲི་བ་རེ་ལུ་ལན་ ཀ་ཁ་ག་ང་ཟེར་ བཞི་རེ་ཡོད་ས་ལས་ ལན་ངོ་མ་འདི་ གདམ་ཁ་རྐྱབ་སྟེ་ ཀ་རྟགས་གུར་ 
 སྒོར་ཐིག་ ࿀ དེ་བཟུམ་བཀལ། 

[༡༠] 

༡ ཨའུ་ས་སྨ་རེ་ཨ་ལོ།། འུ་སྡུག་པ་མ་ལྟ་ཞིག། འོ་ལོག་ས་ལོག་ཁོ་རེ།། དབའེ་ཤོག་ཅིག་ཁོ་རེ།། ཟེར་བའི་སྙན་
 ཚིག་འདི་  
 ཀ གླང་སྐུལ་གྱི་ཚིག་ཨིན། 
 ཁ ཆང་གཞས་ཀྱི་ཚིག་ཨིན། 
 ག ཞིང་ལཱ་གི་གླུ་གཞས་ཨིན། 
 ང ཐགས་གཞས་ཀྱི་ཚིག་ཨིན། 

 

༢ དཔལ་ནག་པོ་མཆོག་གིས་ ཐུགས་མཉེས་དྲགས་ཡོད་པའི་ སྙན་ཆ་འདི་  
 ཀ སྒྲ་སྙན་ཨིན། 
 ཁ པྱི་ཝང་ཨིན། 
 ག ཟུར་གླིངམ་ཨིན། 
 ང གདོང་གླིངམ་ཨིན། 

 

༣ ལེགས་པའི་རྟེན་འབྲེལ་ཚུ་ བརྩི་བའི་སྐབས་ རྐྱེན་ངན་བར་ཆད་དང་ མི་མཐུན་པའི་ཕྱོགས་ཚུ་ ཞི་ཞིནམ་ལས་ 
 མཐུན་རྐྱེན་ཚེ་དང་བསོད་ནམས་ལ་སོགས་པ་ཚུ་ འབད་མེད་ལྷུན་གྱིས་འགྲུབ་བཅུག་ཟེར་ སྨོན་ལམ་བཏབ་སྟེ་ 
 རྐྱབ་པའི་ གླུ་གཞས་འདི་ 

 ཀ བཀྲ་ཤིས་ལེགས་དཔལ་ཟེར་སླབ་ཨིན། 
 ཁ སྒྲ་སྙན་ཆོས་གཞས་ཟེར་སླབ་ཨིན། 
 ག གཞསམོ་ཟེར་སླབ་ཨིན། 
 ང ཚོགས་གླུ་ཟེར་སླབ་ཨིན། 

༤ དེ་བསྒང་དཔོན་གྱི་ཕྱག་ཞུ་སྡོད་མི་ཚུ་གིས་ ལེའུ་སྒོར་སྒོརམ་སྦེ་བཟོ་ གདངས་དབྱངས་ཐུང་སུ་ཅིག་སྦེ་འཐེན་ཏེ་ རྐྱབ་སྲོལ་
ཡོད་མིའི་ཞབས་ཁྲ་འདི་ལུ་  

 ཀ གཞས་ཟེར་སླབ་ཨིན། 
 ཁ གཞུང་སྒྲ་ཟེར་སླབ་ཨིན། 
 ག འབོད་སྒྲ་ཟེར་སླབ་ཨིན། 
 ང སྒྲུང་གླུ་ཟེར་སླབ་ཨིན། 

 

༥ རྒྱལ་ཁབ་རང་དབང་རང་བཙན་དང་ལྡན། རྒྱལ་ཁབ་སྐྱོང་བའི་དབུ་ཁྲིདཔ་ཡང་ སྟོབས་འབྱོར་མངའ་ཐང་རྒྱས། འབངས་མི་སེར་
 དགའ་སྐྱིད་ཀྱི་ཉི་མ་ཤར་ཚུགས་ནིའི་དོན་ལུ་ ཕུལ་མི་གླུ་གཞས་འདི་  
 ཀ རྒྱལ་ཁ་འཐོབ་པའི་གླུ་ཨིན། 
 ཁ རྒྱལ་གཞུང་གི་གླུ་ཨིན། 
 ག རྒྱལ་པོའི་གླུ་ཨིན། 
 ང རྒྱལ་གླུ་ཨིན། 

 

༦ ཚིག་དང་གདངས་དབྱངས་ཀྱི་རེའུ་མིག་དང་འཁྲིལཝ་ད་ གླུ་གཞས་ དགའ་བའི་ཉི་མ་ཤར་སོང་།། ཟེར་མི་འདི་ སྙན་ཆ་དང་
 གཅིག་ཁར་འཐེནམ་ད་ དབྱངས་ཀྱི་ངེས་པ་བདུན་ལས་ 

 ཀ དོ་ དོ་ རེ་ མི་ ཟེར་འགོ་བཙུགས་དགོ། 
 ཁ སོ་ ལ་ སོ་ སོ ཟེར་འགོ་བཙུགས་དགོ། 
 ག སོང་ ལ་ ལ་ སོ ཟེར་འགོ་བཙུགས་དགོ། 
 ང མི་ སོ་ སོ་ མི ཟེར་འགོ་བཙུགས་དགོ། 

 

༧ ཁྱོད་ སྙན་ཆ་གི་སློབ་སྟོན་པ་ཅིག་འབད་བ་ཅིན་ གླིངམ་འཕུ་ཐངས་ཀྱི་སྐོར་ལས་སློབ་སྟོན་འབད་བའི་སྐབས་ དོང་དང་པམ་
 གསུམ་གུར་ལགཔ་ 

 ཀ གཡས་པའི་མཛུབ་མོ་དང་གུང་མོ་སྲིན་ལག་གསུམ་གྱིས་ཨེབ་དགོ་ཟེར་སྟོན་འོང་། 
 ཁ གཡོན་མའི་ མཛུབ་མོ་དང་གུང་མོ་སྲིན་ལག་གསུམ་གྱིས་ཨེབ་དགོ་ཟེར་སྟོན་འོང་། 
 ག གཡས་པའི་མཛུབ་མོ་དང་སྲིན་ལག་གུང་མོ་གསུམ་གྱིས་ཨེབ་དགོ་ཟེར་སྟོན་འོང་། 
 ང གཡས་པའི་མཛུབ་མོ་དང་མཐེའུ་ཆུང་གསུམ་གྱིས་ཨེབ་དགོ་ཟེར་སྟོན་འོང་། 

༨ འོག་ལུ་བཀོད་ཡོད་པའི་རིག་གསར་གྱི་ཚིག་རྐང་ནང་ལུ་ འོས་འབབ་ཡོད་པའི་ཚིག་འདི་ 
 ཆུམོ་གཙང་ཆབ་འགྱོ་བའི་་་་་་་་་་་་། ། ང་གསེར་མིག་མཚོ་ལུ་མི་ཆགས་པས།།  

 ཀ སྐད་སྒྲ་གིས་ 
 ཁ འུར་སྒྲ་གིས་ 
 ག སྒྲ་དབྱངས་ཀྱིས་ 
 ང ཞོར་ཁ་ལུ་ 

 

༩ སྙན་ཆ་ཚུ་ གནས་སྟངས་དང་བསྟུན་ལག་ལེན་འཐབ་བཏུབ་མ་བཏུབ་པའི་རྣམ་གཞག་ཡོད་དོ་བཟུམ་  
     གླིངམ་ཡང་ གནམ་ 
     ཀ   བྱཱར་ལུ་ལག་ལེན་འཐབ་བཏུབ་དང་དགུན་ལུ་མ་བཏུབ་པའི་ཁྱད་པར་ཡོད། 
     ཁ   སོ་ཁ་ལུ་ལག་ལེན་འཐབ་བཏུབ་དང་སེར་ཁ་ལུ་མ་བཏུབ་པའི་ཁྱད་པར་ཡོད། 
     ག   དགུན་ལུ་ལག་ལེན་འཐབ་བཏུབ་དང་སོ་ཁ་ལུ་མ་བཏུབ་པའི་ཁྱད་པར་ཡོད། 
     ང   སེར་ཁ་ལུ་ལག་ལེན་འཐབ་བཏུབ་དང་བྱཱར་ལུ་མ་བཏུབ་པའི་ཁྱད་པར་ཡོད། 

 

༡༠ འབྲུག་རྒྱལ་ཁབ་ནང་ལུ་ དུས་ཆེན་ཁྱད་པར་ཅན་དཔེར་ན་ རྒྱལ་ཡོངས་དུས་ཆེན་དང་ རྒྱལ་པོའི་འཁྲུང་སྐར་དུས་ཆེན་ ལ་
སོགས་པའི་དགའ་སྟོན་རྟེན་འབྲེལ་བརྩི་སྲུང་ཞུ་བའི་སྐབས་ གཞས་ཀྱི་ཆས་ཚུ་བསྒྲིགས་ཏེ་རྐྱབ་དགོ་པའི་ རྒྱུ་མཚན་བྲིས།  

    ཀ   གཞས་ཀྱི་ཆས་ཚུ་སྔར་ག་ཨིནམ་སྦེ་ཉམས་སྲུང་འབད་དགོ་ནི་འདི་གིས་ཨིན། 
 ཁ   སྔར་སྲོལ་བཟང་པོའི་ངོ་རྟགས་ཚུ་ཡར་རྒྱས་གོང་འཕེལ་གཏང་དགོ་ནི་འདི་གིས་ཨིན། 
  ག   གཞས་ཀྱི་ཆས་ཚུ་ཡུལ་ལྷ་གནས་བདག་ཚུ་ལུ་མཆོདཔ་སྦེ་ཕུལ་དགོ་ནི་འདི་གིས་ཨིན། 
  ང   སྔར་སྲོལ་བཟང་པོའི་གླུ་གཞས་ཚུ་མ་འོང་ན་གཞོན་ཚུ་ལུ་དཔེ་སྟོན་དགོ་ནི་འདི་གིས་ཨིན། 

 

 

 

 
 

 



LCSC-12/56/2025  Page 4 of 24 

Copyright Reserved 

སྡེ་ཚན་ཁ་པ།  སྐུགས་ ༢༠ ། 
བཀོད་རྒྱ། འོག་གི་དྲི་བ་ག་ར་གི་ལན་ ངེས་པར་དུ་ བྲིས། 

༡ རྒྱལ་ས་ཐིམ་ཕུ་དང་ སྤུ་ན་ཁ་ལས་དར་ཡོད་མི་ གཞུང་འབྲེལ་གྱི་རྟེན་འབྲེལ་མཛད་སྒོའི་སྐབས་སུ་ རྐྱབ་ཡོད་སྲོལ་ཡོད་
པའི་ཡོངས་གྲགས་ཅན་གྱི་ གཞུང་སྒྲ་གཉིས་ཀྱི་མིང་ བྲིས། 

[༢] 

  

 

༢ འབྲུག་རྒྱལ་ཁབ་ནང་འགོ་དང་པ་ རིག་གསར་མཛའ་གླུ་ དབའི་ཟླ་རོགས་བཟའམོ། ཟླ་རོགས་བཟའམོ། དང་ 
 བརྒྱ་ལམ་བརྒྱ་ལམ་གྱི་ཨ་ཞེ།། ཟེར་མི་གཉིས་ ག་དང་ག་གིས་འཐེན་ནུག? 

[༢] 

  

 

 

༣ གླུ་ཟེར་བའི་གོ་དོན་བཤད་པའི་སྐབས་ བཤད་མཛོད་ཡིད་བཞིན་ནོར་བུ་ལས། སྙན་ངག་གླུ་ཡི་མཛོད་དེ་ནི། །སྣང་བ་རིག་
པའི་བསྟན་བཅོས་ཏེ། ། ཟེར་གསུངས་ཡོད་མི་ཚིག་རྐང་གཉིས་ཀྱི་ འགྲེལ་བཤད་རྐྱབ། 

[༢] 

༤ ཚོགས་གླུ་ཟེར་མི་འདི་ ག་ཅི་བཟུམ་ཅིག་ལུ་གོཝ་སྨོ?  [༢] 

  

 

 

 

 

 

 

 

༥ སྙན་ཆ་གླིངམ་གི་འབྱུང་ཁུངས་ཚུ་ བཅུད་བསྡུས་ཏེ་ བྲིས།  [༢] 

༦ མདའ་ཁ་བསློགཔ་ད་ མི་གི་བཟོ་རྣམ་དང་འཁྲིལ་ཏེ་ འོག་གི་ཚིག་རྐང་གཉིས་པ་འདི་ ག་དེ་སྦེ་བསྒྱུར་ཏེ་ སླབ་དགོཔ་
སྨོ? དང་པ་མིའི་བཟོ་རྣམ་བཤད་པ་རྐྱབ་ཞིནམ་ལས་ དེ་དང་མཐུན་པའི་ཚིག་སྒྱུར་བ་བཏང་སྟེ་ བྲིས། 

 བསློག་དགོ་པས་བསློག་དགོ་པས། དཔྱལ་ཐེ་ཀུ་ཅུང་མདའ་མི་ཕོག། །ཕོག་རུང་འབའ་མའི་ཕྱི་ལས་ཨིན། ། 

[༢] 

  

 

 

 

 

 

༧ ཡར་ངོའི་ཚེས་བཅུ་གི་ ཚོགས་འཁོར་བསྐོར་བའི་སྐབས་སུ་ ཚོགས་གླུ་ཕུལ་ནིའི་གོ་སྐབས་འདི་ ཁྱོད་ཀྱིས་འཐོབ་པ་ཅིན་ 
 ཚོགས་གླུ་ག་དེ་སྦེ་ཕུལ་ནི་སྨོ? 

[༢] 

 དགུང་མཐོ་བ་ནམ་མཁའི་དཀྱིལ་འཁོར་ན། །འོད་གསལ་བ་་་་་་་་་་་་་་་་་་་་་་ཉི་མ་བཞུགས།  
 ཕྱི་གླིང་བཞི་གླིང་ཕྲན་་་་་་་་་་་་་་་་། །ལྷོ་འཛམ་བུ་གླིང་ལུ་གཡང་ཆགས་པས། ། 
༨ གོང་ལུ་བཀོད་ཡོད་མི་ བཀྲིས་ལེགས་དཔལ་གྱི་ཚིག་རྐང་ ༢ ནང་ ཚིག་མ་ཚངམ་ཚུ་ འོག་གི་ཐིག་ཁྲམ་ནང་ལས་ ག་
 ཕོག་བལྟ་སྟེ་བཙུགས། 

 བཀྲིས་པས་ མཐོ་བ་འདི་ བསྐོར་མི་འདི་ ཁྲི་གདུགས་ 
 

[༢] 

༡..........................།  ༢...............................།  

༩ འབྲུག་ལུ་ གླུ་གཞས་ཀྱི་རིགས་ལེ་ཤ་ཡོད་པའི་གྲས་ལས་ སློབ་གྲྭ་ནང་ རྒྱལ་པོའི་བརྟན་བཞུགས་འདི་ ག་ཅི་
 སྦེ་ཕུལཝ་ ཨིན་ན? རྒྱུ་མཚན་གཉིས་བྲིས། 

[༢] 

  

 

 

 

 

 

༡༠ པྱི་ཝང་འདི་ སྙན་ཆ་ཁྱད་པར་ཅན་ཅིག་ཨིན་པའི་ ཁུངས་བཅུད་བསྡུས་ཏེ་ བྲིས། [༢] 

སྡེ་ཚན་ག། སྐུགས་ ༧༠ ། 
བཀོད་རྒྱ། འོག་གི་དྲི་བ་བརྒྱད་ལས་ བདུན་གདམ་ཁ་རྐྱབ་སྟེ་ བྲིས། 

 

དྲི་བ་དང་པ།  

ཀ སློབ་གྲྭ་ནང་ལས་ཕར་ དྲོ་པ་ཨ་རྟག་ར་འཐེན་སྲོལ་ཡོད་མི་ རྒྱལ་ཡོངས་བརྟན་བཞུགས་ ཚིག་རྐང་དང་པ་ལས་ བཞི་པ་
 ཚུན་ བྲིས། 

[༤] 

  

 

 

 

 

ཁ ཁྱོད་རའི་ཆ་རོགས་ སེམས་བག་གཡེང་ཤོར་སྡོད་མི་ཚུ་ལུ་ ཤེས་རིག་ཡོན་ཏན་སྦྱང་དགོ་པའི་བསླབ་བྱ་ མི་ལ་ རས་པའི་
 མགུར་མའི་ཚིག་འབྲུ་དང་ཅོག་ར་གཅིགཔ་སྦེ་ ཚིག་རྐང་དྲུག་ གསར་རྩོམ་འབད། 

[༦] 

དྲི་བ་གཉིས་པ།  

ཀ-༡ མཛའ་གླུ་ཟེར་བའི་གོ་དོན་བྲིས།  [༣] 

  

 

 

 

 

 

ཀ-༢ གླུ་གཞས་མཇུག་བསྡུ་བའི་སྐབས་ བཀྲ་ཤིས་ལེགས་དཔལ་བསྒོར་ཏེ་མཇུག་བསྡུ་དགོ་མི་ གནད་དོན་ངོ་མ་ར་  ག་ཅི་སྨོ? [༣] 

ཁ རང་ལུགས་ཀྱི་སྙན་ཆ་ཚུ་ལས་ གླིངམ་འདི་ བྱིན་རླབས་ཆེ་བའི་ཁར་ ཁྱད་པར་ཅན་ཨིན་ཟེར་སླབ་མས། འདི་ལུ་ ཁྱོད་ཀྱིས་ 
 ཡིད་ཆེས་ཡོད་ག? ག་ཅི་སྦེ? 

[༤] 

དྲི་བ་གསུམ་པ།  

ཀ སྙན་ཆ་པྱི་ཝང་བསྐྲོག་པའི་ཕན་པ་ ག་ཅི་ར་ཡོདཔ་སྨོ? བཅུད་དོན་བཏོན་ཏེ་ བྲིས། [༥] 

ཁ ལས་རིམ་ཚུ་ག་ཅི་འབད་རུང་ བཀྲིས་ལེགས་དཔལ་བསྒོར་ཏེ་ མཇུག་བསྡུ་དགོཔ་འདུག་ག? ག་ཅི་སྦེ?  [༥] 

དྲི་བ་བཞི་པ།  

ཀ རྒྱལ་ཁབ་ནང་དར་ཏེ་ཡོད་པའི་གཞས་ཀྱི་རིགས་ཚུ་ རང་སོའི་གཡུས་ཀྱི་ལུགས་སྲོལ་དང་གཞས་ཀྱི་ཚིག་དང་འཁྲིལ་ཏེ་ ཆས་
 སྒྲིག་ཐངས་ཚུ་ཡང་མ་འདྲཝ་ཡོདཔ་ཨིན་པས། འདི་དང་ཅོག་འཐདཔ་སྦེ་ ནུབ་གཞས་རྐྱབ་པའི་སྐབས་ལུ་ཡང་ ཆས་
 སྒྲིག་ཐངས་ཚུ་ ག་དེ་སྦེ་ཡོདཔ་ཨིན་ན? བཅུད་བསྡུས་ཏེ་ བྲིས། 

[༥] 

ཁ ཁྱོད་ཀྱིས་འབད་བ་ཅིན་ མི་ཚུ་ཞིང་ནང་ལཱ་འབད་བའི་སྐབས་ གླུ་འཐེན་མི་འདི་གིས་ ཁེ་ཕན་འདུག་ག? ཁུངས་བཀལ། [༥] 

དྲི་བ་ལྔ་པ།  

ཀ ཁྱོད་ཀྱི་གཞས་དཔོན་གྱིས་འགན་ཁུར་འབག་སྟེ་ སློབ་གྲྭ་ན་ གཞས་སྟོན་དགོ་པ་ཅིན་ སློབ་ཕྲུག་ཚུ་གིས་ གཞས་ལྷབ་
 སྦྱང་འབད་ནི་ལུ་སྤྲོ་བ་བསྐྱེད་ཚུགསཔ་ ག་དེ་སྦེ་བཟོ་ནི་སྨོ? ཁ་གསལ་སྦེ་ བྲིས། 

[༥] 

ཁ སྒྲ་སྙན་ཆོས་གཞས་དང་འབོད་སྒྲ་གཉིས་ཀྱི་བར་ན་ ཁྱད་པར་ག་དེ་སྦེ་འདུག་ ༥ བྲིས། [༥] 

དྲི་བ་དྲུག་པ།  

ཀ  འོག་ལུ་བཀོད་ཡོད་པའི་ མིང་ཚིག་ཚུ་ གཡོག་བཀོལ་ཏེ་ ཁྱོད་ར་གིས་དགའ་བའི་མི་ལུ་ འཐེན་བཏུབ་པའི་ 
 མཛའ་གླུ་ ཚིག་འབྲུ་ ༧ མ་འབད་མི་ཚིག་རྐང་ ༥ གསར་རྩོམ་འབད།  

འཁྱུག་འཁྱུག་ལྡེམ་ལྡེམ། ལྷང་ལྷང་། མཛེས་མཛེས། འཁོར་འཁོར། ཤོག་ཤོག། 
 

[༥] 

ཁ མི་སེར་སོ་ནམ་པ་ཚུ་ གླང་རྨོཝ་ད་ གླང་སྐུལ་ཟེར་མི་ཅིག་འཐེན་ནི་འདུག། འདི་ག་ཅི་སྦེ་ཨིན་ན? ཁུངས་རྒྱས་བསྡུས་
 རན་ཏོག་ཏོ་ཅིག་བཀལ་ཏེ་ བྲིས། 

[༥] 

དྲི་བ་བདུན་པ།  

ཀ ཆང་གཞས་ ལྷམ་པ་བཞི་དེ་ཅིག་ཡོད་ས་ལས་ བཞེས་སྤྲོ་ཡར་མཆོད་ཡར་ལ་མཆོད། །ཡར་མཆོད་སྟེང་ཕྱོགས་ལྷ་ལ་
 མཆོད། ། ཟེར་མི་འདི་དང་ ལོ་ན་ཧིང་བཙོ་བའི་བསིང་ཆང་ཁ་ཕྱེས་ཏེ། ། ལོ་དུས་ཅི་བཙོ་བའི་བསིང་ཆང་ཁ་མ་ཕྱེ། ། ཟེར་
 མི་གཉིས་ གནས་སྟངས་འཁྲིལ་ཏེ་ ག་དེ་སྦེ་ལག་ལེན་འཐབ་ནི་སྨོ? 

[༦] 

ཁ སྒྲ་སློབ་རྣམ་རྒྱལ་གྱིས་བརྩམས་གནང་མི་ རྒྱལ་གླུ་འདི་དང་ ད་རིས་ནངས་པའི་རྒྱལ་གླུ་གཉིས་ལུ་ ཅོག་ར་གཅིགཔ་དང་ 
 མ་འདྲ་བའི་ཁྱད་པར་ག་ཅི་ར་འདུག? ཁ་གསལ་སྦེ་ བྲིས། 

[༤] 

དྲི་བ་བརྒྱད་པ།  

 ཚེ་འདིར་བཀྲིན་ཆེ་བའི་བརྩེ་བའི་གྲོགས། །སེམས་ལུས་གཅིག་ཏུ་འདྲེས་ཏེ་ལོ་མང་སོང་། ། 
 ད་ལོ་ཡུན་རིང་གཤིབ་པའི་དགའ་སྤྲོ་འདི། །གཤིབ་ཀྱང་བྲལ་བ་མ་གནང་དཀོན་མཆོག་གསུམ། ། 
 བརྩེ་བའི་གྲོགས་དང་དགའ་བའི་སྙིང་གི་བུ། །སྐུ་ལུས་སྙུང་གཞི་མེད་པར་བཞུགས་ཟེར་ན། ། 
 རང་ཡང་ཐག་རིང་ས་ལ་འགྲོ་ན་ཡང་། །ཕྱི་རྒྱལ་ལུང་ཕྱོགས་སྐོར་ནས་ལོག་ནས་ཡོང་། ། 
 གཏན་དུ་བདེ་སྐྱིད་འཛོམས་པའི་དགའ་སྤྲོ་འདི། །ཞལ་ལ་ཡང་ཡང་མཇལ་བའི་སྨོན་ལམ་ཞུ། ། 

 

ཀ-༡ གོང་གི་གླུ་གཞས་འདི་ གནས་སྟངས་ག་ཅི་བཟུམ་ཅིག་ནང་ མནོ་བསམ་ག་དེ་སྦེ་བཏང་སྟེ་ འཐེན་དགོཔ་སྨོ? [༣] 

ཀ-༢ ཁྱོད་སྙན་ཆའི་སློབ་སྟོན་པ་འབད་བ་ཅིན་ སྙན་ཆ་འགོ་དང་པ་ལྷབ་མི་ཚུ་ལུ་ པྱི་ཝང་བསྐྲོག་ཐངས་ ག་དེ་སྦེ་ སྟོན་ནི་སྨོ? [༣] 

ཁ རོལ་མོའི་རྣམ་བཤད་ལས་ སྙན་ཆ་སྒྲ་སྙན་དང་པྱི་ཝང་འདི་ དོན་གཅིག་ མིང་གི་རྣམ་གྲངས་ཨིན་ཟེར་ གསུང་དགོ་མི་འདི་ 
 ག་ཅི་སྦེ་ཨིན་ན? 

[༤] 

